ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՄԱՐՏԻ 30-Ի N 429-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. Առողջապահական և աշխատանքի տեսչական մարմին
	28.02.2024

	
	01/4176-2024

	ՀՀ առողջապահական և աշխատանքի տեսչական մարմնում ուսումնասիրվել է «Հայաստանի Հանրապետության կառավարության 2023 թվականի մարտի 30-ի 
N 429-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը, որի վերաբերյալ առաջարկություններ չկան։ 
	








	2. Պետական եկամուտների կոմիտե
	08.03.2024

	
	01/3-2/14274-2024

	Հայաստանի Հանրապետության կառավարության «Հայաստանի Հանրապետության կառավարության 2023 թվականի մարտի 30-ի N 429-Ն որոշման մեջ փոփոխություններ և լրացումներ կատարելու մասին» որոշման նախագծի (այսուհետ՝ նախագիծ) վերաբերյալ հայտնում ենք հետևյալը․
1. Նախագծի 1-ին կետի 2-րդ ենթակետով նախատեսվում է Հայաստանի Հանրապետության կառավարության Հայաստանի Հանրապետության տարածք բժշկական արտադրատեսակների ներմուծման կարգը և բժշկական արտադրատեսակների ներմուծման նպատակով իրականացվող փորձաքննության համար անհրաժեշտ փաստաթղթերի ցանկը սահմանելու մասին 2023 թվականի մարտի 30-ի թիվ 429-Ն որոշման (այսուհետ՝ Որոշում) հավելված 1-ով սահմանված կարգի (այսուհետ՝ Կարգ) 4-րդ կետից հանել Այս դեպքում ներմուծողը հայտարարագրում է, որ արտադրանքը չի հանդիսանում բժշկական արտադրատեսակ: նախադասությունը, ինչը մեր կարծիքով նպատակահարմար չէ՝ հաշվի առնելով այն հանգամանքը, որ Որոշման աղյուսակում ընդգրկված ԵՏՄ ԱՏԳ ԱԱ ծածկագրերով ոչ բժշկական արտադրատեսակ ներմուծելու պարագայում այդ ապրանքների՝ բժշկական կամ ոչ բժշկական որակելը մաքսային մարմիններից պահանջում է ունենալ նեղ մասնագիտական գիտելիքներ։ Միաժամանակ, Որոշման աղյուսակում ընդգրկված ԵՏՄ ԱՏԳ ԱԱ ծածկագրերին կարող են դասակարգվել բազմաթիվ ոչ բժշկական արտադրատեսակներ, որոնց ներմուծման պարագայում լիազոր մարմնին դիմելը, կարծում ենք, իրատեսական չէ և ավելորդ ծանրաբեռնվածություն է տնտեսավարողների համար։ Հաշվի առնելով վերոգրյալը, ինչպես նաև մաքսային գործառնությունների իրականացման ընթացքում հնարավոր խոչընդոտներից խուսափելու նպատակով, անհրաժեշտ ենք համարում Կարգի 4-րդ կետով սահմանված նորմի պահպանումը։
2. Նախագծի 1-ին կետի 3-րդ ենթակետով նախատեսվում է Կարգի 4-րդ կետից հետո լրացնել նոր 4.1 կետ, որի համաձայն՝ չի թույլատրվում օգտագործված բժշկական արտադրատեսակների ներմուծումը, բացառությամբ վերականգնված (refurbished) բժշկական արտադրատեսակների, որոնք ուղեկցվում են Կարգի N 2 հավելվածով սահմանված փաստաթղթերով։ Նշված նորմը, մեր կարծիքով, բավարար հիմնավորված չէ, ուստի կարծում ենք, որ օգտագործված բժշկական արտադրատեսակների՝ տեխնիկապես լավ (բավարար) վիճակում գտնվելու պարագայում՝ այդ արտադրատեսակների ներմուծումը չթույլատրելը լրացուցիչ հիմնավորման կարիք ունի։








3. Միաժամանակ, հաշվի առնելով այն հանգամանքը, որ Նախագծի 1-ին կետի 4-րդ ենթակետում՝ խոսքը վերաբերում է լիազոր մարմնին ներկայացվող հայտերին, տարընկալումներից խուսափելու նպատակով՝ առաջարկում ենք հայտարարագրում է բառը փոխարինել հայտում լրացնում է բառերով։



4. Հայտնում ենք նաև, որ Կարգի 1.1-րդ կետի 2-րդ ենթակետի համաձայն՝ Կարգի պահանջները վերաբերվում են անմիջապես երրորդ երկրներից ներմուծվող ապրանքների վրա, այնինչ գործնականում լինում են դեպքեր, երբ երրորդ երկրից ներմուծվող ապրանքները ձևակերպվում են «Ազատ մաքսային գոտի» մաքսային ընթացակարգով, որից հետո ձևակերպվում են «Բացթողում՝ ներքին սպառման համար» մաքսային ընթացակարգով, ինչի արդյունքում ստացվում է, որ Կարգի դրույթները տվյալ ապրանքների մասով կիրառելի չեն։ Հաշվի առնելով վերոգրյալը, առաջարկում ենք քննարկման առարկա դարձնել Կարգի 1-ին կետը հետևյալ բովանդակությամբ շարադրելու՝ Սույն կարգով կարգավորվում են Հայաստանի Հանրապետության տարածք բժշկական արտադրատեսակների ներմուծման թույլտվության տրամադրման հետ կապված հարաբերությունները, իսկ Կարգի 1.1-րդ կետի 2-րդ ենթակետը՝ «Բացթողում՝ ներքին սպառման համար», «Վերաներմուծում» կամ «Հրաժարում՝ հօգուտ պետության» մաքսային ընթացակարգերով հայտարարագրվող բժշկական արտադրատեսակների նկատմամբ» բովանդակությամբ շարադրելու նպատակահարմարության հարցը:
	






1. Ընդունվել է: Նախագծում կատարվել է առաջարկվող փոփոխությունը:

























2. Չի ընդունվել: Անհայտ տեխնիկական վիճակում գտնվող օգտագործված բժշկական արտադրատեսակների ներմուծումը առողջապահական համակարգի համար պարունակում է մի շարք անկառավարելի վտանգներ: Օգտագործված սարքի աշխատանքային վիճակի մասին պատշաճ տեղեկություն և հաստատում կարելի է ստանալ միայն արտադրողի կամ դրա կողմից լիազորված տեխնիկական սպասարկում իրականացնող կազմակերպության կողմից, այդ թվում՝ «լավ (բավարար)» տեխնիկական վիճակի վերաբերյալ: Նախգծում կատարվել է փոփոխություն, որով ուղեկցող փաստաթղթերի առկայության դեպքում ընդունելի է համարվել նաև վերանորոգված բժշկական արտադրատեսակների ներմուծումը: 

3. Ընդունվել է: 

Նախագծում կատարվել է առաջարկվող փոփոխությունը:






4. Ընդունվել է: Կարգի 1.1-րդ կետում կատարվել է լրացում:


	3. ՀՀ ֆինանսների նախարարություն
	15.03.2024

	
	01/2-1/5402-2024

	 Ս.թ. փետրվարի 27-ի Ձեր թիվ ԱԱ/22.2/4389-2024 գրությամբ ներկայացված՝ Հայաստանի Հանրապետության կառավարության 2023 թվականի մարտի 30-ի թիվ 429-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։
	







	4. ՀՀ էկոնոմիկայի նախարարություն
	13.03.2024

	
	01/4270-2024

	      Ի պատասխան ս.թ. փետրվարի 27-ի Ձեր N ԱԱ /22.2/4389-2024 գրության՝ հայտնում ենք, որ «Հայաստանի Հանրապետության կառավարության 2023 թվականի մարտի 30-ի N 429-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ առաջարկություններ և դիտողություններ չկան:
	







	5. «Ռոմա» ՍՊԸ
	13.03.2024

	
	

	     Ի լրումն նախորդ առաջարկի՝  առաջարկում ենք մեկ անգամ  Ձեզ տրամադրել ներմուծվող բոլոր լաբորատոր թեստ-հավաքածուների (IVD) անվանումները, որոնք համապատասխան մասնագետների կողմից կներմուծվեն համակարգ,  իսկ ներմուծման ժամանակ հայտատուն  կլրացնի միայն սերիայի համարները:
	    Ընդունվել է մասամբ:
   Քննարկվում է հավելյալ օգնող տեխնիկական գործիքների ներդրման հնարավորությունը:





	6. «Լեվադենտ» ՍՊԸ
	12.03.2024

	
	

	Նախագծով առաջարկվող փոփոխությունները ողջունելի են, և միանշանակ կունենան դրական ազդեցություն բժշկական արտադրանք ներմուծողների բնականոն գործունեության վրա: Սակայն դեռ կան որոշ ձևակերպումներ, որոնք կարող են տարընթերցումների տեղիք տալ: Մասնավորապես՝  
  1. Փոփոխությունից հետո 3-րդ կետը կունենա հետևյալ տեսքը  <<Բժշկական արտադրատեսակները ներմուծվում են Եվրասիական տնտեսական միության արտաքին տնտեսական գործունեության ապրանքային անվանացանկի (այսուհետ` ԵԱՏՄ ԱՏԳ ԱԱ) ծածկագրերի համաձայն (Աղյուսակ), ինչպես նաև ըստ անվանումների>>:  Հարց է առաջանում, եթե փոփոխությամբ առաջարկվում է հանել 2-րդ նախադասությունը, ապա ինչու ենք պահում 1-ին նախադասության վերջին չորս բառերը՝ այն է - <<ինչպես նաև ըստ անվանումների>>:  Արդյոք այս ձևակերպումը նշանակում է, որ աղուսյակում չընդգրկված ծածկագրերով բժշկական արտադրատեսակների ներմուծումը շարունակվելու է իրականացվել նույն կարգով: Եթե այո, առաջարկում ենք մանրամասն նշել որոնք են այն ապրանքները, որոնք դասակարգվելու են ըստ անվանումների, եթե ոչ ապա ճիշտ կլինի առաջին նախադասությունը նույնպես խմբագրել՝ հանելով վերջին չորս բառերը:    
2 Փոփոխությունից հետո 4-րդ կետը կունենա հետևյալ տեսքը  <<Աղյուսակում ընդգրկված ԵԱՏՄ ԱՏԳ ԱԱ ծածկագրով ոչ բժշկական արտադրատեսակ ներմուծելու դեպքում ապրանքները ենթակա չեն հավաստագրման>>:  Հարց է առաջանում, ով է որոշելու վերոնշյալ ապրանքների ոչ բժշկական լինելը՝ ներմուծողը, մաքսային մարմինները թե առողջապահության նախարարությունը: Առաջարկում ենք 4-րդ կետն այնպես վերաշարադրել, որպեսզի չլինի տարընթերցում, հստակ գրված լինի ով է որոշելու ապրանքների ոչ բժշկական լինելը և նկարագրել ներմուծման ընթացակարգը:
	





1. Չի ընդունվել:
    Հայտարարագրումը իրականացվելու է Որոշմամբ սահմանված ԵԱՏՄ ԱՏԳ ԱԱ ծածկագրերի  համաձայն:













2. Ընդունվել է: 
    Այդ դեպքում ներմուծողը հայտարարագրում է, որ արտադրանքը չի հանդիսանում բժշկական արտադրատեսակ: Տեսակային պատկանելիության որոշումը իրականացվում է Փորձագիտական կենտրոնի կողմից:

	      Ողջունելի է, որ հայտի բավարարման/մերժման ժամկետը  նախատեսվում  է կրճատել, սակայն առաջարկում ենք վերանայել նաև ներմուծման հավաստագրի տրամադրման կամ դրա հիմնավորված մերժման ժամկետները, հաշվի առնելով, որ ապրանքների պահպանումը մաքսային պահեստներում առաջացնում է հավելյալ ծախսեր: Միաժամանակ,կան ապրանքատեսակներ, որոնք ունեն պահպանման կարճ ժամկետ, կամ նախատեսված են հիվանդանոցների վերակենդանացման բաժանմունքների համար, և թույլտվության տրամադրման ամեն ժամը կարևոր է:  Այսպիսով, առաջարկում ենք հավաստագրի տրամադրման կամ մերժման ժամկետը սահմանել առավելագույնը 5 աշխատանքային օր՝ գրանցված և չգրանցված ապրանքատեսակների համար:
	   Չի ընդունվել:
    1 օրով կրճատվել է Լիազոր մարմնին փորձագիտական եզրակացությունը ստանալուց հետո հայտը բավարարելու կամ մերժելու համար տրված ժամանակը: 
Այպիսով ներմուծման (համապատասխանության) հավաստագիր ստանալու մասին հայտն ու անհրաժեշտ փաստաթղթերը լիազոր մարմնում գրանցման պահից մինչև ներմուծման (համապատասխանության) հավաստագրի տրամադրումը կամ դրա հիմնավորված մերժումը կարող է տևել ոչ ավելի, քան 5 աշխատանքային օր՝ գրանցված և 9 աշխատանքային օր՝ չգրանցված բժշկական արտադրատեսակների համար: 
Հարկ է նշել, որ նախապես հավաստագիր ստանալու հնարավորության ստեղծմամբ լուծվում է  մաքսային պահեստներում առաջացնող կուտակումները և հավանական հավելյալ ծախսեր:

	      Ներմուծվող բժշկական արտադրատեսակների՝ ըստ առևտրային անվանումների հայտարարագրումը անհասկանալի է, քանի որ կցվող հաշիվ-ապրանքագրի մեջ ներկայացվում է անհրաժեշտ ամբողջ տեղեկությունը, իսկ առևտրային անվանումներով հայտարարագրումը ենթադրում է լրացուցիչ ծավալուն աշխատանք՝ օրինակ 100 անվանում ունեցող ինվոյսի մուտքագրման ժամանակ:  Խնդրում ենք վերանայել տվյալ կետի ավելացման անհրաժեշտությունը:
	    Չի ընդունվել:
    Առևտրային անուններով հայտի լրացումը անհրաժեշտ է ամբողջական տվյալների բազայի ձևավորման, գրանցված և չգրանցված բժշկական արտադրատեսակների տարանջատման համար: Առկա տեխնիկական հնարավորությունները թույլ են տալիս կլոնավորել նախկինում լրացված հայտը, ինչը կարծում ենք հեշտացնում է լրացման գործընթացը:
Նաև քննարկվում է հավելյալ օգնող տեխնիկական գործիքների ներդրման հնարավորությունը: 

	Դեղերի ներմուծման մասով ևս հնարավորություն ստեղծել հայտի նախօրոք դիմման հնարավորություն, ներկայացնելով ներկրվելիք դեղորայքի տուփերի և օգտագործման ցուցումների որակյալ սքանները: Այդպիսով կբացառվեն շատ ֆինանսական կորուստներ դեղ ներկրողների մոտ:
	Առաջարկը քննարկվող նախագծի կարգավորումների սահմանից դուրս է:

	401512 կոդով ներկրվող ձեռնոցների մասով կարծում եմ պետք է լինի խիստ մոտեցում, քանի որ ոչ ստերիլ ձեռնոցները կբերվեն որպես ոչ բժշկական ձեռնոցներ և կվաճառվեն պետգնումներով տենդերնեում բուժ հիմարկներին անհավասար վիճակում դնելով գրանցման ծախս կատարած կազմակերպություններին: Առաջարկում եմ Լատեքսային և Նիտրիլային կամ նիտրիլային խառնուրդով ձեռնոցները համարել որպես բժշկական արտադրատեսակ, իսկ վինիլային և այլ ոչ ստերիլ բոլոր ձեռնոցները համարել ոչ բժշկական և չպահանջել մաքսազերծումը բժշկական արտադրատեսակների ընթացակարգով:  Որպես այս մասին անմիջականորեն կապված հարց, դրանից բացի բուժհիմնարկներից պահանջել պետգնումներով ձեռնոց պատվիրելուց պատվիրել միայն բժշկական արտադրատեսակի ընթացակարգով ներկրված ձեռնոցներ , եթե իհարկե նրանք չեն պատվիրում տնտեսական ձեռնոցներ:
	
Ընդունվել է ի գիտություն:

Հաշվի կառնվի բժշկական արտադրատեսակների շրջանառության կարգավորման այլ փուլերում:

	      40149000 կոդով մաքսազերծվում են մանկական կաթի ծծակները և փուջ ծծակները, որոնք ԵԱՏՄ կանոնակարգով ստացել են արտադրանքի պետական գրանցման վկայական ԵԱՀ օրինակ՝ ԱՄ.02.07.01.012.R.000074.09.19 առ 02.09.2019, որը ուժի մեջ է ամբողջ ԵԱՏՄ տարածքում: Այս ցանկում նշված 4014 կոդի հիմքով ստացվում է, որ նույն ապրանքը պետք է գրանցված լինի և որպես ՛Ապրանքներ մինչև 3 տարեկան երեխաների համար՛, և որպես ՛բժշկական արտադրանք՛: Կարծում եմ այս հարցը պետք է լուծել կամ կոնկրետ ապրանքատեսակները բացառելու ձևով, կամ օրինակի համար ԵԱՀ արտադրանքի պետական գրանցում ունեցող ՛Ապրանքներ մինչև 3 տարեկան երեխաների համար՛ խումբը նշել որպես բացառություն
	
   Չի ընդունվել:
   Մանկական կաթի ծծակները և փուչ ծծակները չեն հանդիսանում բժշկական արտադրատեսակներ, ուստի քննարկվող կարգավորումը դրանց չի անդրադառնում:






	12. Արդարադատության նախարարություն
	15.04.2024

	
	01/27.2/14576-2024

	      ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2023 թվականի մարտի 30-ի N 429-ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ
«Հայաստանի Հանրապետության կառավարության 2023 թվականի մարտի 30-ի N 429-ն որոշման մեջ (այսուհետ՝ Որոշում) փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը. 		
     1. Նախագծի 1-ին կետի 5-րդ ենթակետով նախատեսվում է Որոշման 17-րդ կետում կատարել փոփոխություն, որի համաձայն լիազոր մարմինը փորձագիտական եզրակացությունը ստանալուց հետո հայտերը բավարարելու պարագայում` առանց լիազոր մարմնի` առողջապահության նախարարության (այսուհետ՝ Նախարարություն) կողմից հրաման ընդունելու` վարչարությունը եզրափակել Նախարարության կողմից ներմուծման (համապատասխանության) հավաստագիրը «Մեկ պատուհան» էլեկտրոնային համակարգով տրամադրելու միջոցով, որը ստորագրվելու է Նախարարության գլխավոր քարտուղարի կողմից: 						
Հաշվի առնելով այն հանգամանքը, որ Նախագծով առաջարկվող փոփոխությունների նպատակը վարչարարության պարզեցումն ու հստակեցումն է, (ներմուծման գործընթացի պարզեցումը) միևնույն ժամանակ առաջարկվող դրույթների վերաբերյալ հարկ ենք համարում անդրադառնալ հետևյալ իրավակարգավորումներին.	«Կառավարչական իրավահարաբերությունների կարգավորման մասին» օրենքի 12-րդ հոդվածի 5-րդ մասով, ինչպես նաև Հայաստանի Հանրապետության վարչապետի 2018 թվականի հունիսի 11-ի N 728-Լ որոշմամբ Հայաստանի Հանրապետության առողջապահության նախարարության կանոնադրությունը հաստատող հավելվածի 26-րդ կետով հստակ սահմանված են գլխավոր քարտուղարի (այդ թվում առողջապահության նախարարության գլխավոր քարտուղարի) լիազորությունների շրջանակը, նշված իրավական ակտերի դրույթների ուսումնասիրությունից պարզ է դառնում, որ առողջապահության նախարարության գլխավոր քարտուղարին Նախագծով առաջարկվող գործառույթներ իրականացնելու իրավասություն վերապահված չէ, ուստի գտնում ենք, որ Նախագծով առաջարկվող կարգավորումները անհրաժեշտ է դիտարկել վերոնշյալ իրավանորմերի համատեքստում:
	
   













  Ընդունվել է:
  Նախագծից առաջարկվող կարգավորումները հանվել են:


	13. ՀՀ Վարչապետի Աշխատակազմի իրավաբանական վարչություն

	№ 02/11.7/17199-2024

	
	15 Մայիս 2024 

	1. Նախագծի 1-ին կետի 8-րդ ենթակետով Հայաստանի Հանրապետության կառավարության 2023 թվականի մարտի 30-ի N 429-Ն որոշման (այսուհետ՝ Որոշում) N 1 հավելվածի նոր խմբագրությամբ շարադրվող N 3 ձևում առկա է ենթահայտի վերաբերյալ դրույթ, մինչդեռ ինչպես Որոշման մեջ, այնպես էլ Նախագծում բացահայտված չէ, թե դա ինչ է իրենից ենթադրում, ինչը չի բխում իրավական որոշակիության սկզբունքի պահանջից:




















2. Նախագծի 1-ին կետի 7-րդ ենթակետով առաջարկվում է Որոշման N 1 հավելվածի N 1 ձևը շարադրել նոր խմբագրությամբ և անմիջապես հետո տրվում է դրա շարադրանքը, ինչը, սակայն, չի համապատասխանում «Նորմատիվ իրավական ակտերի մասին» օրենքի 13-րդ հոդվածի 9-րդ մասի կարգավորմանը, ըստ որի՝ նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով: Հավելվածներն առանց տվյալ նորմատիվ իրավական ակտի իրավաբանական ուժ չունեն: Նորմատիվ իրավական ակտի համապատասխան մասերը հղում են պարունակում այդ հավելվածներին:
Սույն դիտողությունը վերաբերում է նաև Նախագծի 1-ին կետի 8-րդ և 9-րդ ենթակետերին:
	1. Չի ընդունվել: Նախագծով փոփոխություններ են առաջարկվում նաև գործող Որոշման  N 1 հավելվածի N 3 ձևում: N 3 ձևով սահմանված է բժշկական արտադրատեսակների ներմուծման (համապատասխանության) հավաստագրի ձևաթուղթը: Ձևաթղթում արտացոլվում է, ոչ միան հայտի գրանցման համարը, այլ նաև ենթահայտի հերթական համարը, որը գեներացվում է «ՀՀ արտաքին առևտրի ազգային մեկ պատուհան» էլեկտրոնային համակարգով հայտ ներկայացնելիս և որևէ էական ազդեցություն չի ունենում փորձաքննության կամ հավաստագրի տրամադրման ընթացքում: Այս դաշտը ամրագրված է  «ՀՀ արտաքին առևտրի ազգային մեկ պատուհան» էլ. համակարգով տրվող բոլոր հավաստագրերում:
2. Ընդունվել է ի գիտություն
Հաշվի առնելով, որ գործող ՀՀ կառավարության 2023 թվականի մարտի 30-ի N 429-Ն որոշման մեջ Ձևերը և Աղյուսակը հաստատված են հենց որոշման հավելվածի (կարգի) մեջ, այլ ոչ առանձին հավելվածների ձևով, և նկատի ունենալով «Նորմատիվ իրավական ակտերի մասին» օրենքի 34-րդ հոդվածի 3-րդ մասի դրույթները (Նորմատիվ իրավական ակտում կատարվող փոփոխությունների կամ լրացումների ձևը (տեսքը) պետք է համապատասխանի փոփոխվող կամ լրացվող իրավական ակտի ձևին (տեսքին))` նպատակահարմար է նախագծով փոփոխվող դրույթները նախատեսել գործող իրավական ակտի ձևին (տեսքին) համապատասխան, ոչ առանձին հավելվածների ձևով:

	14. ՀՀ Վարչապետի Աշխատակազմի տեսչական մարմինների աշխատանքների համակարգման գրասենյակ
	№ 02/11.7/17199-2024

	
	15 Մայիս 2024 

	Քննության առնելով «Հայաստանի Հանրապետության կառավարության 2023 թվականի մարտի 30-ի N 429-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ)` հայտնում եմ հետևյալը. 
       Առաջարկում եմ նախատեսել, որ Նախագիծը ուժի մեջ կմտնի պաշտոնական հրապարակումից 3 ամիս հետո՝ հաշվի առնելով այն, որ որոշմամբ սահմանված նոր պահանջների նկատմամբ վերահսկողություն իրականացնելու համար անհրաժեշտ կլինի փոփոխել համապատասխան ստուգաթերթերում, ինչպես նաև առաջարկվող ժամանակահատվածը հնարավորություն կտա տվյալ ոլորտում գործունեություն իրականացնողներին իրենց վարքագիծը համապատասխանեցնել նոր պահանջներին։ 

	1. Չի ընդունվել: Առաջարկվող փոփոխությունների մեծ մասը կրում են ոլորտի տնտեսվարողների իրավական վիճակը բարելավող բնույթ: Փոփոխությունների ձեռնարկման համար հիմք են հանդիսացել Պետական եկամուտների կոմիտեի (գրություն՝  թիվ 01/8-6/77439-2023 առ 22. 12. 2023թ.) և բժշկական արտադրատեսակներ ներմուծողներից  կողմից ստացված առաջարկները և դիտողությունները: Հիմնական առաջարկվող փոփոխությունները ունեն հրատապ բնույթ, ինչով էլ պայմանավորված է Որոշման ուժի մեջ մտնելը:

	15. ՀՀ Արդարադատության նախարարություն
	12.09.2024թ

	
	01/27.2/36309-2024

	Դիտողություններ և առաջարկություններ չկան:
	

	[bookmark: _GoBack]16. ՀՀ Պետական եկամուտների կոմիտե
	05.09.2024թ

	
	01/3-2/56489-2024

	Հայաստանի Հանրապետության կառավարության «Հայաստանի Հանրապետության կառավարության 2023 թվականի մարտի 30-ի N 429-Ն որոշման մեջ փոփոխություններ և լրացումներ կատարելու մասին» որոշման (այսուհետ՝ Որոշում)  նախագծի (այսուհետ՝ Նախագիծ) վերաբերյալ հայտնում ենք հետևյալը․
1. Նախագծի 1-ին կետի 1-ին ենթակետով լրացվող՝ որոշման նոր 3-րդ կետն առաջարկում ենք հանել,  փոխարենը՝ Որոշման հավելվածի 1․1 կետի 2-րդ ենթակետն  առաջարկում ենք շարադրել հետևյալ խմբագրությամբ․
«2) «Բացթողում ներքին սպառման համար», «Վերաներմուծում», «Հրաժարում հօգուտ պետության» մաքսային ընթացակարգերով ձևակերպվող բժշկական արտադրատեսակների նկատմամբ։»։
Առաջարկվող շարադրանքի պարագայում, որոշման մեջ լրացվող նոր 3-րդ կետի կարգավորման առարկա հանդիսացող բոլոր դեպքերը, ինչպես նաև կետով  չկարգավորվող մի շարք այլ դեպքեր նույնպես, ինչպիսիք են օրինակ՝ «Ժամանակավոր ներմուծում (թույլտվություն)» կամ «Մաքսային պահեստ» մաքսային ընթացակարգով ձևակերպված բժշկական արտադրանքը «Բացթողում ներքին սպառման համար»  մաքսային ընթացակարգով ձևակերպելու դեպքերը (որոնք կարծում ենք ևս կարգավորման անհրաժեշտություն ունեն) կկարգավորվեն։ 
2․ Հաշվի առնելով, որ նախագծով կատարվող փոփոխությունների նպատակներից է, ինչպես ՀՀ պետական սահմանով ներմուծվող բժշկական արտադրատեսակների մասով թույլտվության տրամադրման հետ կապված հարաբերությունների կարգավորումը, այնպես էլ նախկինում այլ մաքսային ընթացակարգերով ձևակերպված բժշկական արտադրատեսակների, կամ էլ ներմուծված ապրանքների վերամշակման արդյունքում ստացված բժշկական արտադրատեսակների՝ ՀՀ տարածք ներքին շրջանառության համար բացթողնան նպատակով այլ ընթացակարգով ձևակերպման դեպքում՝ հավաստագրի տրամադրման հետ կապված հարաբերությունների կարգավորումը,  առաջարկում ենք որոշման 1-ին հավելվածում․
ա) 1-ին կետը շարադրել հետևյալ խմբագրությամբ․
«1․ Սույն կարգով կարգավորվում են Հայաստանի Հանրապետության տարածք ներմուծվող բժշկական արտադրատեսակների՝ Հայաստանի Հանրապետության տարածքում ազատ շրջանառության համար բացթողնման նպատակով՝ թույլտվության տրամադրման հետ կապված հարաբերությունները:»:
բ) լրացնել  նոր 2․1-ին կետ հետևյալ բովանդակությամբ․
«2․1 Սույն կարգի իմաստով ներմուծում է համարվում բժշկական արտադրատեսակների ԵԱՏՄ անդամ երկրներից ներմուծումը, ինչպես նաև ««Բացթողում՝ ներքին սպառման համար», «Վերաներմուծում», «Հրաժարում հօգուտ պետության» մաքսային ընթացակարգերով ձևակերպումը։»։
Միաժամանակ՝ հաշվի առնելով, որ  «Բնակչության բժշկական օգնության և սպասարկման մասին» ՀՀ օրենքի (այսուհետ՝ Օրենք) 47․2-րդ հոդվածի 1-ին մասով սահմանված է «Հայաստանի Հանրապետության տարածք բժշկական արտադրատեսակները ներմուծվում են (Հայաստանի Հանրապետության պետական սահմանը հատելու միջոցով բժշկական արտադրատեսակների ներսբերում (այսուհետ` ներմուծում)) Կառավարության սահմանած կարգի համաձայն» նորմը, առաջարկում ենք Օրենքում փոփոխությունների նախաձեռնության որևէ փաթեթում՝ համապատասխան փոփոխություններ նախատեսել Օրենքի  հիշատակվող հոդվածում ևս:
3. Նախագծի 1-ին կետի 3-րդ ենթակետով նախատեսվող նոր՝ 4․1-րդ կետում առաջարկում ենք սահմանել բացառություն՝ ԵՏՀ Խորհրդի 20․12․2017թ․ թիվ 107 որոշման համաձայն՝ անձնական օգտագործման օգտագործված ապրանք հանդիսացող բժշկական արտադրատեսակների  համար։













4. Նախագծի 1-ին կետի 4-րդ ենթակետում առաջարկում ենք «անվանումների» բառից հետո լրացնել «և ԵԱՏՄ ԱՏԳ ԱԱ ծածկագրերի» բառերը։











5. Նախագծի 1-ին կետի 9-րդ ենթակետով նախատեսվող՝ «Ձև 3»-ի 15-րդ կետում անհրաժեշտ է հստակեցնել, թե «հիմնավորող» ինչպիսի փաստաթղթերի մասին է խոսքը։















 
6. Նախագծի 1-ին կետի 9-րդ ենթակետով նախատեսվող՝ «Ձև 3»-ի 16-րդ կետում առաջարկում ենք «միավորը» բառը փոխարինել «լրացուցիչ չափման միավորը ըստ ԵԱՏՄ ԱՏԳ ԱԱ ծածկագրի» բառերով։
7. Նախագծի հավելվածով նախատեսվող ցանկի 1-ին կետում նախատեսվում է հաշիվ-ապրանքագրի կամ բեռն ուղեկցող այլ փաստաթղթերի ներկայացման պահանջ։
Հաշվի առնելով, որ նախագծի նպատակն է կարգավորել նաև՝ ներմուծված ապրանքների վերամշակման արդյունքում ստացված բժշկական արտադրատեսակների հավաստագրման գործընթացը, ինչպես նաև, համաձայն՝ Նախագծի հիմնավորման,  հավաստագրման գործընթացում պարզեցում նախատեսել՝ նախքան ապրանքների ՀՀ տարածք ներմուծումը հավաստագրի տրամադրման հնարավարություն ստեղծելու ճանապարհով (այն է՝ ներմուծման հայտերը ընդունել և հավաստագիրը ձևակերպել մինչև բեռը մաքսային սահմանը հատելը) առաջարկում ենք Նախագծի հավելվածի համաձայն հաստատվող ցանկի (այսուհետ՝ Ցանկ) 1-ին կետը խմբագրել։ Մասնավորապես՝ 1-ին կետի  2-րդ ենթակետը շարադրել հետևյալ խմբագրությամբ․
«2) հաշիվ-ապրանքագիր կամ նախահաշիվ, կամ մատակարարման պայմանագիր կամ ապրանքը բնութագրող այլ փաստաթուղթ՝ սերիայի (խմբաքանակի), քանակի և ԵԱՏՄ ԱՏԳ ԱԱ ծածկագրի պարտադիր նշումով»։

	




1. Ընդունվել է: Նախագծում կատարվել են համապատասխան փոփոխությունները:










2.  Ընդունվել է ի գիտություն: Առաջարկվող ձևակերպումը ներկայումս գործող լիազորող նորմին չի համապատասխանում: Բացի այդ, նշված հարցերը իրենց կարգավորումը կստանան 1.1. կետի 2-րդ երնթակետի ՀՀ Պետական եկամուտների կոմիտեի կողմից առաջարկվող ձևակերպմամբ: 

















3. Ընդունվել է ի գիտություն: Նշված կարգավորումը սահմանված է Օրենքի 47․2-րդ հոդվածի 5-րդ մասի 1-ին ենթակետով, ըստ որի Ներմուծման հավաստագիր չի պահանջվում ֆիզիկական անձանց կողմից ներմուծվող և անձնական օգտագործման համար նախատեսված բժշկական արտադրատեսակների համար:
Նշված ձևակերպումը ամրագրելիս արդեն հաշվի է առնվել ՀՀ-ում գործող ԵՏՀ Խորհրդի 20․12․2017թ․ թիվ 107 որոշումը և դրանով ամրագրված մոտեցումը:
4. [bookmark: _Hlk156050811][bookmark: _Hlk156050591]Ընդունվել է ի գիտություն:  Համաձայն Որոշման 1-ին հավելվածի 3-րդ կետի Բժշկական արտադրատեսակները ներմուծվում են Եվրասիական տնտեսական միության արտաքին տնտեսական գործունեության ապրանքային անվանացանկի (այսուհետ` ԵԱՏՄ ԱՏԳ ԱԱ) ծածկագրերի համաձայն (Աղյուսակ), ինչպես նաև ըստ անվանումների: 

5. Չի ընդունվում: Պահանջվող փաստաթղթերի ցանկը ըստ համապատասխան ներմուծման դեպքերի սահմանված է 2-րդ հավելվածով: Միարժամանակ Որոշման 5-րդ կետով սահմանված է, որ Լիազոր մարմինը ներմուծման (համապատասխանության) հավաստագիրը տրամադրում է փորձագիտական կազմակերպության կողմից տրված փորձագիտական եզրակացության հիման վրա: Այսպիսով, նպատակահարմար չէ «Ձև 3»-ի 15-րդ կետում կրկնել որոշումը հիմնավորող փաստաթղթերի ցանկը:

6. Ընդունվել է: Կատարվել է համապատասխան լրացում:

7. Մասամբ ընդունվել է: Վրիպումների և սխալների հավանականության, ինչպես նաև կրկնակի փորձաքննություններից խուսափելու նպատակով  նախատեսվում է ընդունել միայն վերջնական հաշիվ ապրանքագրեր, նախահաշիվներ չեն ընդունվելու: Տարընթերցումներից խուսափելու նպատակով համապատասխան դրույթը լրամշակվել է:






